
Actibus immensis urbs fulget massaliensis  

 
 

A Jùli Charle-Roux 
 

 
De ti paire as rendu vivènto la deviso:  
l'Empèri dóu Souléu, bèl ome, à toun aflat  
dins Marsiho faguè trelusi soun esclat  
sus touti li nacioun que la grand mar diviso. 
 
E vuei poulidamen toun cor d'or soulenniso  
l'engèni prouvençau e, coume lou sant blad  
qu'en taulo de Calèndo espelis sus lou plat,  
dins ti record pïous nosto Prouvènco niso. 
 
N'aguessian quàuquis-un, fort e bon coume tu! 
e veirian dóu Païs regreia la vertu, 
lis art sagateja sus nosto roucassiho, 
 
L'oulivié patriau flouca lou terradou,  
e lou mounde crida souto l'Amiradou 
toustèms pèr si grand-fa resplendiguè Marsiho 

 
F. Mistral. 
 
Maiano, 7 de janvié 1907. 

